
				এই পাতাটির মুদ্রণ সংশোধন করা প্রয়োজন। 
ভুলভ বন্ধুত্ব ত্ত প্রণয়। a○
‘ডেজারটেসনস” নামক পুস্তকে অস্তনিবেশিত হইয়াছে। সংবাদপত্রে ব্যতীত ও ১৮৩২–১৮৩৪ পর্য্যন্ত তিনি স্বতন্ত্র ভাবে অন্যান্য যে সকল প্রস্তাব রচনা করেন, সে সমস্ত একত্র করিলে এক খানি সুদীর্ঘ গ্রন্থ হয় । সেই সকলের মধ্যে উপক্রমণিকার সহিত প্লেটেলিখিত ডায়ালগ সকলের সংক্ষিপ্ত বিবরণ এবং বেনথামের দর্শনের উপর টিপ্পনী বিশেষ গৌরব লাভ করে । - এই সময় মিলঃ তাহার-পিতা, এবং তদীয় পিতৃবন্ধুদিগের মধ্যে দার্শনিক র্যাডিকালদিগের মুখযন্ত্র স্বরূপ একখানি সাময়িক পত্র ও সমালোচন প্রতিষ্ঠিত করিবার প্রস্তাব হয়। ওয়েষ্ট মিনিষ্টার রিভিউ প্রথমে এই উদ্দেশ্যেই সংস্থাপিত হইয়াছিল। কিন্তু নানা কারণে ইহা সে উদ্দেশ্য সাধন করিতে পারে নাই । এই প্রস্তাব অনেক দিন হইতে চলিতেছিল, কিন্তু অর্থাভাব প্রভৃতি নানা কারণে বহুদিন পর্য্যন্ত ইহা কার্য্যে পরিণত হয় নাই। অবশেষে ১৮৩৪ খৃষ্টাব্দে সার উইলিয়ম মলেস ওয়াথ নামক এক জন দার্শনিক এই গুরুভার গ্রহণে সম্মত হইলেন । অর্থ ও বিদ্যা উভয়েতেই তিনি এরূপ গুরুভার গ্রহণের যোগ্য, তথাপি অন্ততঃ অপ্রকাশ্য ভাবেও মিল এই পত্রিকার সম্পাদকীয় ভার গ্রহণ না করিলে তিনি ইহাতে হস্তক্ষেপ করিতে স্বীকৃত হইলেন না । সুতরাং মিল, অগত্য এই ভার গ্রহণে সম্মত হইলেন। এই পত্রিক প্রথমে লণ্ডন রিভিউ নামে প্রকাশিত হয়। পরে মলেস ওয়াথ, ওয়েষ্ট মিনিষ্টার রিভিউএর স্বত্ত্বাধিকারী জেনেরাল টমসনের নিকট হইতে ওয়েষ্টমিনিষ্টার রিভিউএর স্বৰাধিকার ক্রয় করিলে এই দুই পত্রিক একত্রীভূত হইয়া লণ্ডন এবং ওয়েষ্টমিনিষ্টার রিভিউ নামে প্রকাশিত হইতে লাগিল। ১৮৩৪ খৃষ্টাব্দ হইতে ১৮৪০ পৰ্য্যন্ত এই পত্রিকার সম্পাদনে মিলের অধিকাংশ সময় পৰ্য্যবসিত হয় । এই পত্রিকার প্রথমাবস্থায় ইহাতে সম্পূর্ণরূপে মিলের মতসকল ব্যক্ত হয় নাই। মিল কে অনেক সময় অপরিহার্য্য সহচরবৃন্দের মতের অনুবর্তন করিতে হইত। এই পত্রিকা দার্শনিক র্যাডিকাল দিগের মুখযন্ত্রস্বরূপ ছিল বটে ; কিন্তু দুঃখের বিষয় অন্যান্য দার্শনিক র্যাডিকাল দিগের সহিত মিলের সর্বদাই গুরু

